
MATSHWAO: 80




	DITAELO:

· Pampiri ena e na le dikarolo tse hlano.

· Dipotso di botsitswe hodima dibuka tse hlano.

· Kgetha feela dibuka tse PEDI tseo o di badileng mme o arabe dipotso ho tsona.

· Nomora dikarabo tsa hao ka moo dipotso di nomorilweng ka teng.


	


	KAROLO YA A

PALE

POTSO 1

MEHALADITWE HA E EKETHEHA – T. MAFATA

Bala diqotso tse latelang o nto araba dipotso.

Qotso A
	


	Maoto jwale a tiya a monna Mohlakeng; a theosa a habeleditse.  Motsotso o mong le o mong, ha a ntse a kenella harehare ho mahonyopo le menepenepe ya kgohlo, bonnyane ba mora ba nna ba eketsa ho iphatlalatsa ho yena.  A nna a totelwa ke tshabo le ho feta, a kgodiseha ka ho tlala hore bophelo ba ngwana wa hae bo tsietsing moo a leng hona teng.  Dipono tse tshabehang tsa lefu le sehloho tsa firella ka kelellong ya hae.  A bona ha thamahane tsa kgohlo di raohela Kgama, di fihla di mo tsekisana, di mo harolaka di mo qeta di bile di sala di ntse di lapile, di sa mo utlwa letho; mme kgabareng di reteleha di ntse di iteka madi a hae, di kgutlela mafarung a tsona di tsositse mehlahla, di rorobaditse mehatla.

O ne a se a ilo tswapela ka Lefikeng, hona moo e neng ere ha monna a fetile teng a neng a ikotla sefuba ka letsoho, a re, “Ke sebete!”

Lefikeng, moo nokana ya Mohlakeng e kenang nokeng ya Mawamafubedu, ehlile ho ne ho le mahonyopo, ho le matsutlatsutla ebile ho ena le moo meru ya mefifi le ditjhetjhe e leng metsho tsho!  Tshobotsi tsena di ne di mpefatswa le ka ho fetisisa ke lefikahadi le rapameng pela nokana, le bokanetsweng ke a mang a manyane ho lona ka boholo, jwalo ka sebatahadi se ntse se antsha madinyane.  Ka mahlakoreng bobedi ho kgohlo, dilomo di ne di tjamelane ka difahleho tse mehonya ekang dikoti tsa mahata a batho, moo mahlo a neng a le hona teng.  Ho ne ho utlwahala melodi ya dithwenamoru le mehetle le diptjemptjete; ho duma kodu tsa maeba le mapheo a ona ha a phapha; e le tsona ntho tsena tse ntseng di kenella kgutso ya sebaka sena, e kang ya mabitla.


	1.1 Monna eo ho buuwang ka yena qotsong mona ke mang?  Hona o morerong ofe?

1.2 Motho eo ya batlwang o ne a nyamelletse kae?

1.3 Motho eo o tsamaile le dintja tsabo tse tharo.  Bolela mabitso a dintja tseo.

1.4 Motho enwa o fumanwe a etsang?  Bolela le diphoofolo tseo a neng a di bolaile.

1.5 Ketso ee ya moshanyana eo e mo hlahisa e le motho ya jwang?

1.6 Ditaba tsa moshanyana enwa di ile tsa ama batho ba Mohlakeng jwang?
	(4)

(2)

(6)

(4)

(2)

(2)


	Qotso B
	


	
Modumo wane o ne o ntse o tswela pele ho utlwahala mme semelo sa wona se itlhakisa e le sa pobodi.  Ba eso ye tao, ba boela ba buisana ka wona hape.  Lekgetlong lena ha hlaka ho bona kaofela hore o hlaha ka Ntlwanatshwana.


Ha ba potela ka teng, ba kgahlametswa ke dintja ka bohale bo makatsang.  Empa ha ba bua le tsona tsa phakisa tsa tseba Kgama le Theko.  Yaba ba se ba itobela ho Mafikeng, ka thuso ya dintja le pobodi ya hae, eo ka motsotso oo e neng e utlwahala ka matla le ka ho qaqa ho hoholo.


Ka lebaka la lefifi, ba tlameha ho besa mollo haufi le yena hore ba tsebe ho mo hlahloba hantle.  O ne a rapaletse faatshe ka mpa, a wele a thulametse ka nokaneng.  Molomo wa hae o ne o thetsitse faatshe, a sitwa le ho phahamisa hlooho feela; matsoho a kobehetse morao ka bobedi, ho se pontsho ya ho leka ho tsoha.  Tsena kaofela ha di kopana le pobodi ya hae di ne di mema kgauhelo le mohau esita le ho pelo e thata jwalo ka lejwe la moremaphofu.  Dintja tsona, ka nako ena, di ne di eme thokwana le bona, feela moo kganya ya mollo e di bonesitseng ka boraro ba tsona.  Di ne di eme di shebane jwalo ka batho ba teteanya maikutlo malebana le tlokotsi e ba wetseng.


Hoba ba mo hlahlobe mme ba mmehe hantle, Mahlekefane a re, “Bana ba mohlaka, le a bona ka bolona moo re fumanang monna enwa wa habo rona a wele hona teng.  Ke manepana le selomo, mme ebile o na le maqeba a mabe hloohong.  O phumohile ebile o robehile dithong tse mmalwa tseo re atlehileng ho di elellwa”


“Banna, ke utlwa pobodi ya hae e nkotla pelo habohloko,” ho realo Mofifi.


“Atjhe, motho enwa wa batho ho bonahala a opelwa,” ke Phadima eo.


“Jwale he, banna ba heso, ke ne ke re ke tla re ho lona ho bonahala Mafikeng a wetse selomong sena seo re mo fumanang a le tlasa sona.”


“Ehlile ho na le qheane ya seqhobonyana mothating wa sona mono,” ho hlakisa Kgama.


Yaba Phadima o re, “Ha le ka la hopola hantle, le Lesolathebe o ne a felle hona dilomong tsena tsa Ntlwanatshwana. Ho a bonahala hore noha ya ka mona ehlile e kgopo haholo: e iphetola dinthontho mme e qetelle ka ho dihela batho.  Le sa di hopola tsa kwena e dulang letshaneng le ka hara mafika hodimo moo?”


	1.7 Mahlekefane le banna ba motse wa Mohlakeng ba ne ba batlana le mang?

1.8 Modumo ona wa pobodi o ne o hlaha ho kae?

1.9 Motho ya neng a batlwa o fumanwe a le jwang?

1.10 Se isitseng motho enwa kgohlong e ne e le eng e batlwa ke mang?


	(2)

(2)

(2)

(4)


	1.11 Mafikeng e ne e le motho ya bontshang boitseko.  Se re pakelang taba ena ke sefe?  Supa ka dintlha tse PEDI.

1.12 Araba ka nnete kapa mafosisa
1.12.1 Ho na le karolo e bitswang Fikamolelle, kgohlong mona.

1.12.2 Ho thwe Lesolathebe o ne a felle dilomong tsa Ntlwanatshwana, hona kgohlong.

1.12.3 Mphafolane e ne e le e mong wa ba neng ba batlana le Mafikeng.

1.12.4 Dipuo e ne e le kgaitsedi ya Mafikeng.

1.12.5 Mafikeng o hlokahalletse kgohlong.

1.12.6 Mofifi le Mafikeng ba ne ba phedisana sa ntja le katse

6x1 =

MATSHWAO KA KAKARETSO A KAROLO YA A:
	(4)

(6)

[40]

[40]


	KAROLO YA B

TSHWANTSHISO
POTSO 2

LERU LE LEFUBEDU – T.W.D. MOHAPI

Bala diqotso tse latelang o nto araba dipotso.

Qotso A
	


	Pretorius:

Casalis:

Pretorius:

Casalis:

Pretorius:

Casalis:
	Ke wena feela ya ka tlisang kgotso mahareng a rona le Moshweshwe.

Àthe le ne le tjheile sefi ka nna?

O monna wa kgotso moruti.  Tshaeno eo e re tlisetsa kgotso.  Banna! Ra ba ra e tshwara ka dinaka pholo.  Na o se a dumetse ho ba mokresete?

Ho boimanyana.  Monna eo o bohlale eka o elelletswe ho hong

Ha ho na nkgo ya letsopa e sa petsoheng ha o e otlanya lejweng ka mehla.  O se fele pelo.  Bua le yena ka mehla o tla be a fetohe.  Hang feela ha a fetoha re tla be re mo hlotse, o be o mo etse moruti … tjhe, e seng ya lekanang le wena.  Moruti, potlakela ditaba nonyana e kgaolwe mapheo, kgele! ekare nonyana e fofa hodimo kwaa empa re tjhea sefi fatshe moo, yena ke mang.

Ha re se keng ra potlaka hobane a ka tshohane a mpona mafalomabe.  Ke se ke itahla baheso, ha ebe kgotso!


	2.1 Casalis o ne a ronngwe ke mang ho Moshweshwe?

2.2 Ditaba tseo Casalis a neng a di tliseditse Pretorius ke dife?  Pretorius o entseng hoba a di utlwe?

2.3 Hobaneng ha Casalis a re athe ba tjheile sefi ka yena?

2.4 Ke ditaba dife tseo ho thweng Casalis a di potlakele?
	(2)

(4)

(2)

(2)


	2.5 Na ditaba tseo di ile tsa phethahala?  Ee kapa Tjhe, hobaneng?

2.6 Bohlokwa ba tshaeno eo ho buuwang ka yona mona e ne e le bofe?  Hlalosa.

2.7 Ho ya ka ditaba tse ka hodimo, o ka hlalosa semelo sa Casalis jwang?  Ngola dintlha tse PEDI.
	(4)

(4)

(4)


Qotso B

	Moshweshwe:

Makwanyane:

Moshweshwe:

Masopha:

Moshweshwe:
Makwanyane:

MOSHWESHWE:
	Feela kwana ke utlwile ke mo ratarata ngwana eno.  O bohlajana, o a mamedisisa, ha a tatele ditaba tsa hae.  Monna ya jwalo o bopa kgotso e sa feleng.

Ntate, o se kgahlwe ke none e feta e hlotsa.  Batho bana ha ba mamele seo o se buang, ba utlwa seo o sa se bueng.

Ekaka o a bua jwale, Makwanyane.  Lona le reng ka taba ee ya hore karolo ya naha moo Poshudi a dulang teng e wele ka tlasa Lesotho, empa re kgutliseditse dikgomo tseo Basotho ba di utswitseng Maburung?

Re tla lokela ho dula re fadimehile, re se …

Eke, jwale o a hola mora.  O tsebe feela hore ha se hore noha ha e robetse mariha ha e na mahloko. E kgwathe o tle o bone.  Le ha ho le jwalo ke thabetse kgotso naheng ka ona motsotso.  Lepatlapatla le fedile.  Ke ne ke kgathatsehile moyeng ke sa bone bophelo bo botle le kgolo e nepahetseng ya bana ba setjhaba sa ka.

Be! Ka batla ke lebala.  Ke utlwa ho thwe Sir Harry o theotswe ditulong.  Engelane e bone a hloka ho phedisana le batho hantle.  Monna o lenyokonyane eo!

Thabo ya ka e ntse e ata le ho feta ha dira di ntse di fokotseha.  Empe e be ha ho tle ba babe le ho feta.  Metsi a a ntshana.


	2.8 Ke ntwa efe e neng e qeta ho feta?

2.9 Morena o thabetse eng ditabeng tse ka hodimo?

2.10 Hogge o dumetse ho etsang?

2.11 Makeleketla ke motse o pela toropo efe?

2.12 Makwanyane o eletsa Morena ka ho reng?

2.13 Masopha o ile a tlatselletsa ditaba tsa Makwanyane ka ho reng?

2.14 Ka mora hore Sir Harry a theolwe setulong ho ile ha latela mang?


	(2)

(2)

(2)

(2)

(2)

(2)

(2)


	2.15 Araba ka nnete kapa mafosisa
2.15.1 Lesotho ke naha ya Maburu.

2.15.2 Moshweshwe o ile a saena tumellano ya ho nkelwa lefatshe.

2.15.3 Sir Harry e ne e le Mmusisi wa Kapa.

2.15.4 Freeman e ne e le mongodi wa mokgatlo wa Boefankgedi wa London.

4x1 =

MATSHWAO KA KAKARETSO A KAROLO YA B:
	(4)

[40]

[40]


	KAROLO YA C

DITHOTHOKISO

POTSO 3

TLHAKA YA BASOTHO – P.T.P. MABOEA

Bala dithothokiso tse latelang o onto araba dipotso.

Qotso A
	


	Itekele, itekele hape

Thuto ke ena, e apese tlhokomelo,

Itekele, itekele hape,

Moqhaka o o hlotse la pele,

Itekele, itekele hape.

Sebete se ke se kgutlele ho wena,

Hoba mamello le pheelo

Di ka o hapisa moqhaka,

Itekele, itekele hape.

Hang kapa habedi o ka hloka kotulo,

Feela, itekele, itekele hape,

Mamello e tla o tswalla katleho,

Itekele, itekele hape.
Tshotleho ha se ditlhong le manyofonyofo,

Le holane lebelo re sa ikgapele,

Maemong ana, o itlama kang na?

Itekele, itekele hape.

Thomo e letlapahadi, mohloka ho thetwa,

Itekele, itekele hape,

Nako e tla o atametsa moqhakeng,

Itekele, itekele hape.

Tseo bongata bo ntseng bo di phetha,

Ho di phetha wena o ka sitwa keng?

Ka mamello le tshepo, boloka taelo:

Itekele, itekele hape.
	5

10

15

20


	3.1 Ke eng seo sethothokisi se reng se apeswe tlhokomelo?

3.2
Mola o pheta-phetwang temeng ka nngwe o bitswang?  Ngola mola oo.
	(2)

(4)


	3.3 
Sethothokisi se bolela eng ka mantswe a thalletsweng mola thothokisong?

3.4 
Thothokiso ena e kgothalletsa eng?

3.5 
Na o bona seo sethothokisi se se kgothalletsang thothokisong ena se le bohlokwa ho baithuti dikolong?  Hobaneng o rialo?  Halosa ka dintlha tse THARO.
	(4)

(4)

(6)


Qotso B

	Ka nqane diphala di tsetsetse,

Ha kwano meropa e ntse tidingwa,

Botswitswi ba lehlaka bo utlwilwe,

Ke lehlanahlana, ke lepotlapotla,

Ho a phetheselwa, ho a phothaselwa,

Molato keng bana ba Thesele?

Ntwa ke ya ditlwebelele,

Hata ka matla, o tshabe kotsi,

Tloo, hlahana le o betsole tlhaka.

Dinyane la maila ho ngwathelwa,

Koloka le wena mokolokong ona,

Kwebe o e kgwaetse, o feletse,

Thebe o e kgwaetse, o befile,

Kwakwa tsohong la hao, hloma,

Letshwao re bona bobekebeke,

Ho mme sello sa mmokotsane

Se bataola ho hwase dihlaba,

Koloka le wena, ha ho ngwane motle.

Hahamala, mmopo o lebise nqa ntweng,

Metse ho tjha e mabapi, kgabane,

Wa phutha diatla, fatshe le tjha?

Tshehetso ho haella ya hao,

Wa kgaohana o se selahlwa ke babo?

Kgoba matshwafo, moena, leba ntweng,

Hlo o kalle, o lopolle batshwaruwa,

Meqhaka le kgapo ke phaello ya badimo,

Tlhaka hlahana le tla o fumantsha.

Ngwana Thesele, bo itsheletse o bona,

Mphatlalatsane o e bone o sa jwetswe,

Fatshe la badimo le aparetswe

Kobo e ntsho mohatsetsaditjhaba,

Bokgoba, bohloohontsho, toka e siyo,
	5

10

15

20

25

30




	3.6 
Fana ka sehlooho sa thothokiso ena.

3.7 
Diletswa tse boletsweng mona di bitsa bomang, ho etsang?

3.8 
Ke ntwa ya eng eo ho buuwang ka yona?

3.9
Fana ka mantswe a TSHELETSENG a supang dibetsa a sebedisitsweng thothokisong ena ho lekanya mohopolo wa ntwa.
	(2)

(4)

(4)

(6)


	3.10 Thothokisong mona ho sebedisitswe mantswe a bontshang taelo.  Fana ka mehlala e MMEDI.

3.11 Mphatlalatsane ke eng?

MATSHWAO KA KAKARETSO A KAROLO YA C:
	(2)

(2)

[40]

[40]


	KAROLO YA D

MEQOQO

POTSO 4

PELONG YA KA – S.M. MOFOKENG

Bala diqotso tse latelang o nto araba dipotso.

Qotso A
	


	TJHELETE

Maoba mona ke ne ke nahana taba e kgolo e ileng ya ba ya ntshehisa ke le mong. Ke ne ke tshwere tjhelete e hlileng e leng ngata haholo, ke e kenya mokotleng.  Ha ke qeta ka tswela seterateng ka itsamaela.  Ke a kgolwa ho ba ntjhebileng ke ne ke ntse ke itshwanela le motho e mong le e mong ya fetang.  Ba ne ba sa tsebe hore ke jere makgolo a mararo a diranta – ke hore mashome a supileng a metso e mehlano a dikgomo – mokotleng wa ka.


Hobane ke seo tjhelete e hlileng e le sona.  E emela dikgomo, dinku, dipere, dikgoho, lebese, dipodi, mahe – ntho tsohle feela tseo o ka di rekang ka yona. Empa hase hangata re nahanang taba ena, re se re tlwaetse tjhelete.  Ako nahane hore na e ka be e le bothata bo bokaakang hoja motho o ne a e-tla bankeng a kganna dipholo tsa hae, a fihla a re ba mo bolokele tsona!  Ba ka be ba di boloka kae, di fula eng, ba di alosetswa ke mang, di sebetsa kae, di alafuwa ke mang ha di kula, ha di hlabile e nngwe e shwele ba reng; ba ka be ba di tshwaile jwang hore ba tle ba tsebe tsa hao ha o di batla (hobane o ne o sa tlo dumela ho fuwa mekojwana ya motho e mong ha tsa hao o tseba hantle hore e ne e le dikgomo tse phelang hantle!)


	4.1 Mongodi o re tjhelete ke seemela.  Bolela dintho tse NNE tseo tjhelete e ka di emelang ho tswa qotsong.

4.2 Tulo eo ho bolokwang tjhelete ho yona e bitswang?  Hlalosa hore hobaneng ho ne ho ke ke ha kgoneha ho boloka maruo a batho moo.

4.3 Ke eng se re bontshang hore moqoqo ona o ngotswe nakong ya kgale?  Bolela dintho tse THARO.
	(4)

(6)

(6)


	4.4 Kaekae moqoqong mongodi o bolela ka moo batho ba ka kopanang hlooho ke tjhelete.  Hlakisa ka mehlala ho tswa moqoqong.  .

4.5 Bolela mekgwa e MMEDI eo mongodi a buang ka yona eo batho ba lekang ho ba le tjhelete ka potlako.

4.6 A na tjhelete ya dinaha tsa lefatshe e a lekana?  Hlalosa.
	(6)

(4)

(4)


Qotso B

	QETELLO


Ha motho a le leetong ho na le dintho tse ding tse tepeletsang, tse kgathatsang matla, tse ka etsang hore motho a utlwe ho le molemo ha a ka mpa a kgutlela morao moo a tswang teng.  E nngwe ya tsona ke ho fetwa ke motorokara o mathang ka lebelo le leholo, le etsang hore ya tsamayang ka maoto a bone hore ha ho seo a ntseng a se etsa, o ntse a ipapalla feela.  Ho a tepeletsa hobane ka motsotso o mong ha a hetla o bona lerole la motorokara oo le thunya moo a fetileng teng e sa le hosasa, athe a e-so tshele noka o se o feta o kgile ka lebelo ho yena o bile o mo fahla ka marole.  Ha a sheba moo o dikelang teng, a nahana hore na yena o tla fihla neng, o a tepella.


Se mo tepeletsang ke hobane a bona eka kamoo a tsamayang kateng a ke ke a fihla qetellong ya tsela.  Ke hore tsela e shebeha eka ha e na moo e fellang teng.  Ho ntse ho le jwalo feela ha tsela e otlolohile, eo o fumanang e ntse e otlolohile kapele ho wena ha o hlaha ka tutudu e nngwe le e nngwe.  Le tsela e se nang metse mathoko ho yona e jwalo feela, hobane metse ekare e kgaola tsela dikotwana tse ngata mme se seng le se seng motho ha a se utlwe bolelele ha a tsamaya ho sona.  Hapehape, dikotwana tsena di a kgothatsa hobane se seng le se seng motho o phakisa a fihle qetellong ya sona.


	4.7 Motho ya leetong o tepeletswa ke eng?

4.8 Ha o fihla qetellong ya ho hong, motho o ikutlwa jwang?

4.9 Dipheletso kapa diqetello ha di tshwane.  Hlalosa ho se tshwane ha tsona ha kgutshwayane o itshetlehile ka moqoqo ona.

MATSHWAO KA KAKARETSO A KAROLO YA D:
	(4)

(2)

(4)

[40]

[40]


	KAROLO YA E

DITSHOMO LE TSA SETSO

POTSO 5
	


	BOKGELEKE BA BASOTHO – R. MOEKETSI

5.1 Araba ka nnete kapa mafosisa.

5.1.1 Ditshomo di arotswe ka mefuta e meraro.

5.1.2 Kgubetswana le Talane e bua ka diphoofolo feela.
	

	5.1.3 Baphetwa bao e leng diphoofolo, ba phoofolofaditswe ha ba mothofatswa.

5.1.4 Ditshomo di ne di phetwa hoseng.

5.1.5 Dithoko di mefuta e tsheletseng.

5.1.6 Ke mohihi, mosalasuping.  Ke mohihi, mosalapalapaleng

Qotso ena ke mofuta wa sefela.

5.1.7 Dithoko tsa ditsamayanaha di bitswa difela.

5.1.8 Masapo a ditaola a arolwa dikoto kapa mekga e mene.

5.1.9 Pina ke ntho e kgolo ho Mosotho.

5.1.10 Kodiamalla ke pina ya motjeko.

10x1 =
	(10)


	5.2 Fana ka mefuta e MERARO ya baphetwa ba fumanwang ditshomong.

5.3 Bolela mefuta e MMEDI ya ditshomo.

5.4 Qetella dipolelo tse latelang ka ho kgetha karabo e nepahetseng ho tswa ka masakaneng:

5.4.1 Phate di a (fetana / lekana).

5.4.2 ……. la hara thota (phutse / role)

5.4.3 (kgoho / nonyana) e siyang mahe e balehe.

5.4.4 Tsa ya tsa ba tsa (tsaya / kgutla)

5.4.5 Rona batho ka pele; kgoho ka (morao / kantle).

5.4.6 Ha ho nko tswa (mamina / lemina).

5.4.7 Tlala e ___________ (lala / lelera) tlasa sesiu.

5.4.8 Di a bela, di a (hlwela / hlweba).

5.4.9 Kotlo sa monna ke (ho balla / leralla)

5.4.10 Bitsolebe ke (seromo / sesiu).

MATSHWAO KA KAKARETSO A KAROLO YA E:

MATSHWAO A PAMPIRI YOHLE:
	(6)

(4)

(2)

(2)

(2)

(2)

(2)

(2)

(2)

(2)

(2)

(2)

[40]
[40]

80

